
FUNDARGERÐ

Sameiginleg mál
1. Umsóknir um lögheimili, samræmd viðbrögð.
Skipulagsnefnd mælir með því að þegar umsóknir berast um skrásetningu lögheimilis í frístundahúsi í frístundabyggð skuli umsækjandi sýna fram á fasta búsetu í húsinu  með óyggjandi hætti í samræmi við dóm Hæstaréttar í Iðumáli.  Í því felst að umsækjandi rökstyðji ástæður þess að hann vilji skrá þar lögheimili sitt, að hann  hafi ekki annað lögheimili og að með lögregluskýrslu verði sýnt fram á  sannanir fyrir fastri búsetu síðustu mánuði. Vottun heilbrigðiseftirlits um að húsið uppfylli kröfur um hollustuhætti verður að liggja fyrir. Standi húsið inni á frístundasvæði samkvæmt aðalskipulagi verður að sækja um aðalskipulagsbreytingu fyrir lóðina samkvæmt skipulagslögum og kalla þar með eftir athugsemdum við breytta landnýtingu.
2. Söluauglýsingar lóða.
Nýverið hafa birst auglýsingar í blöðum um frístundalóðir til sölu í Grímsnes-og Grafningshreppi. Í öðru tilfellinu voru frístundalóðir auglýstar sem “heilsárslóðir” og í hinu tilfellinu var frístundasvæði auglýst sem enn þá er í kynningu samkvæmt skipulags-og byggingarlögum.
Skipulagsnefnd átelur  landeigendur  fyrir söluauglýsingar sem gefa væntanlegum kaupendum villandi upplýsingar um stöðu mála gagnvart skipulaginu.
Bláskógabyggð

3. Brekka í Biskupstungum, deiliskipulag orlofssvæðis BHM.
Lögð fram tillaga Péturs Jónssonar landslagsarkitekts að deiliskipulagi orlofssvæðis BHM í Brekkuskógi. Beiðandi: Orlofshúsasjóður bandalags háskólamanna.

Skipulagið nær til eldri frístundabyggðar á alls 25,6 ha svæði. Á svæðinu eru í dag alls 27 orlofshús en tillagan gerir ráð fyrir 16 húsum til viðbótar. Auk þess eru innan svæðis þjónustuhús, baðhús og aðstöðuhús við tjaldsvæði.

Tillagan var í kynningu frá 20.apríl til 18.maí 2005. Athugasemdafrestur var til 1.júní. Ein athugasemd barst og var hún lögð fram.

· Athugsemd frá Blaðamannafélagi Íslands, dagsett 30.maí 2005. Lagst er eindregið gegn tillögunni og að mati BÍ er um alltof mikla þéttingu byggðar að ræða. Sérstaklega er lagst gegn tillögu að 5 bústöðum næst landi BÍ.
Lagt fram bréf frá skipulagshönnuði,Pétri Jónssyni landslagsarkitekt hjá Landark, þar sem lögð er fram tillaga að breytingu á deiliskipulaginu til að koma til móts við athugasemdir BÍ. Sú tillaga gerir ráð fyrir því að byggingarreitir húsanna nyrst á svæðinu verði hvergi nærri lóðarmörkum en 20 metrar.
Skipulagsnefnd fellst á breytingartillöguna og samþykkir deiliskipulagið í samræmi við 25.grein Skipulags-og byggingarlaga með umræddri breytingu.

Skipulagsnefnd minnir á ákvæði aðalskipulags um hverfisvernd birkiskógarins og leggst gegn því að annar gróður en birki, víðir eða aðrar innlendar plöntutegundir verði notaður til að “draga úr sýnilegri nálægð”.

Vísað til skipulagsfulltrúa að svara athugasemdinni.
4. Brekka í Biskupstungum, Brekkuheiði, deiliskipulag frístundabyggðar.
Lögð fram tillaga Vsu að deiliskipulagi frístundabyggðar á Brekkuheiði og við Vallaá.
Beiðendur eru Jóhannes Helgason og Helga María Jónsdóttir Brekku.

Tillagan gerir ráð fyrir 54 frístundalóðum,  9 við Vallárveg og 45 við Brekkuheiði. Skipulagssvæðið er alls 38 ha og eru lóðir 4.750 til 5.500 m² að stærð. Svæðið er skilgreint sem frístundasvæði í aðalskipulagi Biskupstungnahrepps.
Nefndin mælist til þess að ákvæði verði í skilmálum um að trjágróður á lóðum verði birki eða aðrar innlendar tegundir og að þannig verði tekið tillit til hverfisverndarákvæða aðalskipulags um verndun birkiskógarins. Gönguleiðir þurfa að vera til staðar frá orlofssvæði BHM á milli lóða.

Vegna mikils þéttleika byggðarinnar mælist nefndin til þess að fjórar lóðir vestan Brekkuheiðar verði felldar út, t.d. á móts við bústaði BHM og að það svæði verði skilgreint sem opið svæði fyrir útivist. Sýna þarf stæði fyrir spennustöð Rarik.
Skipulagsnefnd samþykkir að heimila auglýsingu tillögunnar skv.25.grein Skipulags-og byggingarlaga með fyrirvara um að komið verði til móts við tilmæli nefndarinnar. Nefndin beinir því til landeigenda að leita umsagnar heilbrigðiseftirlits Suðurlands og Fornleifarverndar ríkisins á auglýsingartíma. Leita þarf eftir samþykki BHM og annara landeigenda vegna aðkomu Vallárvegar og skal það ligga fyrir áður en deiliskipulagið verður samþykkt.
5. Kjaransstaðir í Biskupstungum, deiliskipulagsdrög.
Lögð fram drög til umsagnar að deiliskipulagi frístundabyggðar í landi Kjaransstaða. Tillagan er unnin af Hermanni Ólafssyni hjá Landhönnun fyrir hönd landeigenda. Gert er ráð fyrir  7-8 lóðum, 9-10 ha að stærð en alls er landið um 300 ha. Leitað hefur verið umsagnar Fornleifaverndar ríkisins, Vegagerðarinnar.

Nefndin er jákvæð gagnvart fyrirhuguðu deiliskipulagi og lýsir yfir ánægju sinni með vinnubrögð landeigenda og skipulagsráðgjafa. Ljóst er að gera þarf aðalskipulagsbreytingu áður en deiliskipulag frístundabyggðar verður samþykkt á þessum stað.
6. Laugarás í Biskupstungum, deiliskipulag íbúðarbyggðar við Stöðulmúla.
Lögð fram tillaga að deiliskipulagi íbúðarlóða  á 2 ha svæði  milli Höfðavegar og Stöðulmúla.  Beiðandi er Ólafur Jóhannsson.

Gert er ráð fyrir 4 íbúðarhúslóðum, einni 8.200 m² og þremur 3.700 m². Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
7. Laugarás í Biskupstungum, Vesturbyggð 1,3,5 og 7. Deiliskipulagsbreyting.
Lögð fram tillaga Péturs H.Jónssonar að deiliskipulagsbreytingu sem nær til lóðanna 1,3,5 og 7 við Vesturbyggð. Ennfremur lögð fram lóðarblöð VGS af umræddum lóðum.
Nefndin fellst á að breytingin sé óveruleg og vísar henni til grenndarkynningar skv. 26.grein Skipulags-og byggingarlaga.
8. Múli í Biskupstungum, Stakksárhlíð deiliskipulag frístundabyggðar.
Lögð fram  tillaga að deiliskipulagi frístundabyggðar í svokallaðri Stakksárhlíð sunnan Stakksár og vestan Biskupstungnabrautar. 
Beiðandi: Geir Egilsson.
Gert er ráð fyrir 8 frístundalóðum 5.000 til 11.800 m² að stærð og er gert ráð fyrir einu húsi á hverri lóð.
Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
9. Reykholt í Biskupstungum, Vegholt, deiliskipulag athafna-og iðnaðarlóða.
Lögð fram tillaga Péturs H.Jónssonar arkitekts að deiliskipulagi athafna-og iðnaðarlóða við Vegholt í Reykholti, norðan Biskupstungnabrautar. Tillagan er unnin fyrir Bláskógabyggð. Gert er ráð fyrir sex athafnalóðum (4.200-7.300 m²)  meðfram Biskupstungnabraut en þremur iðnaðarlóðum( 14.600-23.000 m²) norðan og vestan við. Ennfremur er gert ráð fyrir einni lóð fyrir íbúðarhús.  Tillagan er í samræmi við aðalskipulag Biskupstungna.
Skipulagsnefnd samþykkir að heimila auglýsingu tillögunnar skv. 25.grein Skipulags-og byggingarlaga.
10. Rimi í Biskupsungum, dsk
Lögð fram tillaga að deiliskipulagi lögbýlisins Rima. 
Beiðandi er Konráð Ásgrímsson.
Gert er ráð fyrir tveimur garðyrkjulóðum,1.150 m² og 3.950 m². Tillagan var  auglýst samhliða tillögu að breytingu á aðalskipulagi frá 24.desember 2004 til 21.janúar 2005. Frestur til að skila inn athugasemdum var til 4.febrúar. Engar athugasemdir bárust við deiliskipulagstillöguna og athugasemd sem gerð var við aðalskipulagstilöguna var dregin til baka.  Breyting aðalskipulags Biskupstungnahrepps á þessum stað hafur verið staðfest af ráðuneyti.   Skipulagsnefnd samþykkir deiliskipulagið og vísar því til skipulagsfulltrúa til staðfestingarferils.
11. Austurey I og III í Laugardal, deiliskipulagsbreyting
Lögð fram tillaga að breytingu á deiliskipulagi frístundabyggðar. 
Beiðandi er Kjartan Lárusson. Tillagan gerir ráð fyrir nýrri 10.000 m² lóð sunnan Illósvegar númer 1.Nýja lóðin og lóðin Illósvegur 1 fá heitin Grænutóftagata 2 og 4.  Lóðin Illósvegur nr 2 stækkar til vesturs og asturs úr 7.731 m² í 13.903 m². Gönguleið austan lóðarinnar færist austur fyrir ný lóðarmörk.  Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.
Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
12. Laugarvatn í Laugardal, deiliskipulag grunnskólalóðar.
Lögð fram tilllaga að deiliskipulagi grunnskólalóðar. Tillagan gerir ráð fyrir byggingarreit í kringum núverandi grunnskólabyggingu og tengist hún fyrirhugaðri leikskólabyggingu sem verður samtengd grunnskólanum. Tillagan var í kynningu frá 1.desember til 29.desember 2004. Frestur til að skila inn athugasemdum var til 12.janúar 2005. Engar athugasemdir bárust. Aðalskipulagsbreyting á þessum stað hefur verið staðfest af ráðuneyti.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
13. Laugarvatn í Laugardal, skilti við Gallerí Handverks ehf, Háholti 1.
Lögð fram umsókn um leyfi fyrir auglýsingaskilti við Torfholt á móts við Gallerí Handverks ehf, við bráðabirgðavegstúf milli Dalbrautar og Torfholts. Skiltið er c.a. 3,5 m hátt og 2,2 m breitt.
Skipulagsnefnd veitir bráðabirgðaleyfi fyrir skiltinu þar til að varanleg  lausn hefur fundist á aðkomu að Galleríinu frá Dalbraut.
14. Skálabrekka í Þingvallasveit, lóðarblað
Lagt fram lóðarblað unnið af Pétri H.Jónssyni af 5.900 m² lóð númer 20 við Skálabrekkugötu. 
Beiðandi er Skálabrekka ehf.

Enginn byggingareitur er á lóðarblaðinu enda er hér ekki um deiliskipulag að ræða.Samþykkt skv. 30.grein Skipulags-og byggingarlaga. 
15. Skálabrekka í Þingvallasveit, deiliskipulag
Lögð fram tillaga unnin af Pétri H.Jónssyni arkitekt að deiliskipulagi frístundabyggðar í landi Skálabrekku. Beiðandi er Skálabrekka ehf.
Tillagan nær til deiliskipulags þeirra 8 lóða sem samþykkt var 18.janúar 2005 og hefur hlotið staðfestingu og skal leysa það skipulag af hólmi. Tillagan gerir alls ráð fyrir 20 frístundalóðum í Skálabrekkutúni og eru þær 5.900 til 22.700 m² að stærð. Skipulagssvæðið er  24 ha að stærð. Skipulagið nær einnig til íbúðarhúslóðar Skálabrekku II. Tillagan er í samræmi við aðalskipulag Þingvallasveitar sem samþykkt hefur verið af sveitarstjórn og bíður staðfestingar.
Skipulagsnefnd heimilar auglýsingu tillögunnar skv.25.grein Skipulags-og byggingarlaga. Landeigendur skulu á auglýsingartíma leita eftir umsögnum Heilbrigðiseftirlits Suðurlands, Fornleifaverndar ríkisins, Umhverfisstofnunar vegna náttúruminjaskrár og umhverfisráðuneytisins vegna nýsamþykktra laga um verndun Þingvallavatns og vatnasviðs þess.
16. Vatnskot í Þingvallasveit, deiliskipulag.
Lögð fram tillaga frá Landslagi ehf að deiliskipulagi þjónustusvæðis við Vatnskot.

Beiðandi er Þingvallaþjóðgarður.

Tillagan gerir ráð fyrir byggingarreitum fyrir 20 m² þjónustuhúsi og 20 m² snyrtingahúsi. Bifreiðastæði verða fyrir 33 bifreiðar.

Skipulagsnefnd heimilar auglýsingu tillögunnar skv.25.grein Skipulags-og byggingarlaga. Landeigendur skulu á auglýsingartíma leita eftir umsögnum Heilbrigðiseftirlits Suðurlands, Fornleifaverndar ríkisins, Umhverfisstofnunar vegna náttúruminjaskrár. Gera þarf grein fyrir því með hvaða hætti deiliskipulagið samræmist stöðu Þingvalla sem staðar á heimsminjaskrá UNESCO.
17. Þingvellir í Þingvallasveit, þjónustumiðstöð á Leirum, deiliskipulag.
Lögð fram tillaga frá Landslagi ehf að deiliskipulagi tjald-og þjónustumiðstöðvar á Leirum. 

Beiðandi er Þingvallaþjóðgarður.

Skipulagið nær til 8 ha landsvæðis norðan Þingvallavegar og austan Uxahryggjavegar.
Núverandi byggingar eru þjónustumiðstöð (251m²), starfsmannahús (140m²) og snyrtingar (50m²). Gert er ráð fyrir nýjum byggingarreitum vegna stækkunar þjónustumiðstöðvar (210m²) og fyrir skemmu (180 m²). Ennfremur er gert ráð fyrir byggingarreit fyrir 24 m² snyrtingahús við tjaldsvæði.

Gert er ráð fyrir bifreiðastæðum fyrir 52 bifreiðar sunnan þjónustumiðstöðvar og  10 bifreiðastæðum norðan þjónustumiðstöðvar ætluðum starfsfólki.

Skipulagsnefnd heimilar auglýsingu tillögunnar skv.25.grein Skipulags-og byggingarlaga. Landeigendur skulu á auglýsingartíma leita eftir umsögnum Heilbrigðiseftirlits Suðurlands, Fornleifaverndar ríkisins, Umhverfisstofnunar vegna náttúruminjaskrár. Gera þarf grein fyrir því með hvaða hætti deiliskipulagið samræmist stöðu Þingvalla sem staðar á heimsminjaskrá UNESCO.
Grímsnes-og Grafningshreppur

18. Ásgarður í Grímsnesi, deiliskipulag frístundabyggðar Búgarðs ehf.
Lögð fram tillaga að deilsikipulagi frístundabyggðar í landi Búgarðs ehf milli Búrfellslækjar og lands Syðri-Brúar. Tillagan skal leysa eldra skipulag innan svæðisins að hólmi. Skipulagssvæðið er 218 ha að stærð en land Búgarðs er alls um 500 ha.
Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Lögð fram umsögn Umhverfisstofnuar dags  30.maí þar sem fram kemur að stofnunin telur að ekki skuli byggt nær bökkum Sogsins en 100 metrar og ekki nær bökkum Búrfellslækjar en 50 metrar. Einnig eru gerðar athugasemdir við göngustígakerfi.

Skipulagsnefnd frestar samþykkt deiliskipulagsins þar til viðunandi breytingar hafa verið gerðar  á tillögunni til samræmis við athugasemdir Umhverfisstofnunar.
19. Borg í Grímsnesi, lóðarblað sundlaugarlóðar
Lagt fram lóðarblað frá Pétri H.Jónssyni af 3.500 m² lóð fyrir sundlaug á Borg. Lóðin er sunnan grunnskólalóðarinnar.
Samþykkt skv. 30.grein Skipulags-og byggingarlaga.
20. Búrfell I í Grímsnesi, endurskoðað deiliskipulag frístundabyggðar.
Lögð fram tillaga Vsu að deiliskipulagi frístundabyggðar svæða 1 og 2 í landi Búrfells I sem leysa skal eldar deiliskipulag Péturs Jónssonar sem samþykkt var 1998 og endurskoðað 2000 af hólmi. Gera þarf ráð fyrir staðsetningu gáma á svæðinu.
Beiðandi Steinar Árnason.

Málinu vísað frá þar sem ósamræmis gætir með eignaafmörkun sbr. landspildublöð sem samþykkt voru í skipulagsnefnd 16.desember 2004. 
21. Hæðarendi í Grímsnesi, landskipti á skipulögðu frístundasvæði.
Lagt fram landspildublað frá Sveini Ívarssyni arkitekt sem sýnir 29,7 ha svæði innan skipulagðrar frístundabyggðar í landi Hæðarenda. Beiðandi er Sigurður Jónsson. Innan spildunnar eru 44 skipulagðar frístundalóðir.
Samþykkt skv. 30.grein Skipulags-og byggingarlaga.
22. Kringla II, breyting skipulagsskilmála.
Lögð fram tillaga frá Pétri H.Jónssyni fyrir hönd landeigenda að breytingu á deiliskipulagsskilmálum frístundabyggðar í landi Kringlu II sem nær yfir 35 lóðir.
Í breytingunni felst að hámarksstærð bústaða verður 200 m² í stað 100m² og að hámarksstærð geymslu, svefnhús eða gróðurhúss verður 25 m² í stað 10-15 m².
23. Vaðnes í Grímsnesi, deiliskipulag 6 frístundalóða við Veitubraut og Hörðuvallabraut.
Lögð fram tilaga að deiliskipulagi 6 frístundalóða við Veitubraut og Hörðuvallabraut sunnan við heimatúnin í Vaðnesi. Stærðir lóða eru 5.400 m² til 10.100 m og  er gert ráð fyrir einu húsi á hverri lóð.
Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
24. Vaðnes í Grímsnesi, deiliskipulag þriggja frístundalóða við Vaðnesveg.
Lögð fram tillaga frá Pétri Jónssyni að deiliskipulagi lóða nr. 6a, 6b og 6c við Vaðnesbraut.

Deiliskipulagið nær yfir 1,55 ha gróið hraun og gert er ráð fyrir að lóðirnar verði 5.100-5.200 m² að stærð.

Skipulagsnefnd samþykkir að heimila auglýsingu tillögunnar skv. 25.grein Skipulags-og byggingarlaga.
25. Sólheimar í Grímsnesi, lóðarblað mötuneytis.
Lagt fram lóðarblað frá ASK ehf af 3.136 m² lóð mötuneytis í eigu sjálfseignarstofnunarinnar Sólheimar og er stofnunin beiðandinn.
Samþykkt skv. 30.grein Skipulags-og byggingarlaga.
26. Syðri-Brú í Grímsnesi, tillaga að götuheitum.
Lögð fram tillaga Steinars Árnasonar að götuheitum innan deiliskipulagssvæðisi frístundabyggðar í landi Syðri Brúar sem samþykkt var í vetur.

A-gata verður Lækjarbrekka, B-gata verður Bjartabrekka, C-gata verður Lyngbrekka, D-gata verður Dalbrekka, E-gata verður Sólbakki og F-gata verður Lyngbakki.

Samþykkt.
27. Bíldsfell í Grafningi, Tunga, deiliskipulag frístundabyggðar.
Lögð fram tillaga Péturs H.Jónssonar að deiliskipulagi frístundabyggðar á 70 ha svæði milli Grafningsvegar og Ytriár og norðan afleggjara að Stóra-Hálsi.
Gert er ráð fyrir 37 frístundalóðum og er deiliskipulaginu ætlað að leysa eldra skipulag sama skipulagshöfundaraf hólmi. Stærðir lóða erum frá 5.600 m² að 34.300 m² og er gert ráð fyrir einu húsi á hverri lóð.

Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
28. Nesjavellir í Grafningi, lóðarblað “adrealínsgarðs”.
Lagt fram lóðarblað af 2.115 m² lóð undir “adrenalínsgarð” undir Stangarhálsi sunnan Nesbúðar.
Samþykkt skv. 30.grein Skipulags-og byggingarlaga.

Hrunamannahreppur

29. Ásgerði, lóðarblað.
Lagt fram lóðarblað frá Elínu Erlingsdóttur af 5.400 m² lóð umhverfis íbúðarhús í Ásgerði.

Samþykkt skv. 30.grein Skipulags-og byggingarlaga.

30. Flúðir, Hofatún 1,3 og 5, deiliskipulagsbreyting.
Lögð fram tillaga að breytingu á deiliskipulagi íbúaðarbyggðar í Hofatúni. Tillagan gerir ráð fyrir að lóðir númer 1,3 og 5 við Norðurhof breytist úr 3 húsa raðhúsi í parhús, Norðurhof 3 og 5.

Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
31. Flúðir, Brún, vegtenging austan garðyrkjubýlis.
Skipulagsfulltrúi leggur fyrir skipulagsnefnd álitamál varðandi erindi Birgis Thorsteinsonar frá 13.júlí 2004 þar sem hann fór þess á leit að fá lóð sína stækaða um 10 metra til austurs til að geta aukið svigrúm umferðar og athafna á lóð sinni. Hreppsnefnd féllst ekki á stækkun lóðarinnar.
Skipulagsfulltrúi hefur kynnt sér málið ásamt sveitarstjóra og rætt við eigendur. Skipulagsfulltrúi leggur til að gerð verði breyting á deiliskipulagi Gylfa Guðjónssonar aðð miðsvæði á Flúðum  sem samþykkt var árið 2002. Í breytingunni fælist að gert yrði ráð fyrir vegi sem lægi inni á lands lóð sveitarfélagsins niður að bökkum Hellisholtalækjar. Sú vegtenging gæti nýst fyrir íþróttasvæðið og annað land við lækinn og jafnvel opnað fyrir leið yfir lækinn ef einhver breyting á landnýtingu handan hans yrði í framtíðinni. Þannig gæti eigendur Brúnar lagt veg á því vegstæði án þess að stækka lóðina.
32. Flúðir, Vesturbrún 17, lóðarblað
Lagt fram lóðarblað af 1117 m² lóð númer 17 við Vesturbrún. Gera þarf þá breytingu á lóðarblaðinu að byggingarreitur sé 8 metra frá lóðarmörkum að vestanverðu eins og deiliskipulag gerir ráð fyrir.
Samþykkt skv. 30.grein Skipulags-og byggingarlaga með fyrirvara um umrædda breytingu.
33. Grafarbakki, breyting á deiliskipulagi frístundabyggðar.
Lögð fram tillaga að breytingum á deiliskipulagi frístundabyggðar undir Galtafellsfjalli. Í breytingunni felst að lóðum í hlíðum fjallsins austast á svæðinu fækkar úr fjórum í þrjár og þær sem eftir standa stækka. Einnig er gert ráð fyrir að skilgreind hámarksstærð húsa í skilmálum stækki úr 80m² í 90 m² og mænishæð verði 6 metrar.
Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
34. Grafarbakki, landspildublað.
Lagt fram landspildublað frá Vsu af 9,67 ha landi úr landi Grafarbakka 2B. Eigendur aðliggjandi landa hafa með áritun lýst því yfir að þeir geri ekki athugasemdir við eignaafmörkun á uppdrætti. Með blaðinu fylgja drög að deiliskipulagi frístundabyggðar á umræddu landi.
Skipulagsnefnd samþykkir lóðablaðið skv. 30.grein Skipulags-og byggingarlaga en bendir á að hreppsnefnd hefur enn ekki tekið afstöðu til breyttrar landnýtingar á þessum stað en samkvæmt tillögu að aðalskipulagi Hrunamannahrepps er svæðið skilgreint sem landbúnaðarsvæði og er landið allt ræktað land.
35. Heiðarvatn, deiliskipulag veiðihýsa.
Skipulagsfulltrúi greinir skipulagsnefnd frá stöðu mála varðandi deiliskipulag veiðihýsa við Heiðarvatn sem var í kynningu frá 24.desember 2004 til 21.janúar 2005, athugasemdafrestur var til 4.febrúar, engar athugasemdir bárust.
Skv. erindi Skipulagsstofnunar dags.28.október 2004 þegar heimild var veitt til auglýsingar deiliskipulagsins var bent á að skýra þyrfti með hvaða hætti tillagan fellur að svæðisskipulagi miðhálendis Íslands varðandi landnotkun og mannvirkjagerð á hálendinu. Leitað hefur verið eftir því við samvinnunefnd um svæðisskipulag miðhálendisins að staðurinn verði merktur sem skálasvæði eða fjallasel í svæðisskipulagi. Var það í fyrsta lagai gert sem beiðni um að það yrði hluti að auglýstum breytingum nú í vetur en því var hafnað. Einnig var gerð athugasemd við breytingartillöguna og ítrekuð ósk um að svæðið yrði skilgreint sem fjallasel en afgreiðsla nefndarinnar liggur enn ekki fyrir. Í erindi samvinnunefndar til hreppsnefndar dags. 24.janúar þar sem veitt er umsögn um tillögu að aðalskipulagi Hrunamannahrepps segir: “Samvinnunefnd telur að uppbygging frístundasvæðis (veiðihúsa) við Heiðarvatn ekki í samræmi við stefnu svæðisskipulags miðhálendis...”
Enn er því ófyrirséð með hvaða hætti skipulagsnefnd geti samþykkt auglýst deiliskipulag.

36. Hrepphólar, fjósbygging.
Lögð fram tillaga að staðsetningu 879 m²  fjósbyggingar í Hrepphólum.
Samþykkt skv. 3.tl. viðauka við Skipulags-og byggingarlaga. Vísað til skipulagsfulltrúa að leita eftir meðmælum Skipulagsstofunar.

37. Hvammur, landamerkjablað.
Lagt fram “lóðarblað” frá Vsu  er sýnir afmörkun jarðar lögbýlisins Hvamms. Landið er alls 139,5 ha að stærð. Eigendur aðliggjandi landa hafa áritað á uppdrátt.
Samþykkt skv. 30.grein Skipulags-og byggingarlaga.
38. Ísabakki, deiliskipulag frístundabyggðar
Lögð fram tillaga að deiliskipulagi frístundabyggðar á 17,9 ha svæði á ræktuðu landi norðan bæjarhúsa á bökkum Hvítár. Gert er ráð fyrir 29 frístundalóðum og eru stærðir lóða frá 3.171.m² að 6.682 m².
Tillagan var í kynningu frá 20.apríl til 18.maí 2005. Athugasemdafrestur var til 1.júní.

Ein athugasemd barst frá Önnu S. Sigurðardóttur fyrrverandi ábúanda á Ísabakka þar sem fram kemur að hún telur mikla flóðahættu vera á svæðinu. Hafi hún sjálf orðið vitni að því.
Skipulagsnefnd frestar afgreiðslu málsins þar til fyrirliggur lögfræðiálit á mögulegri bótaskyldu sveitarfélagsins ef samþykkt verður deiliskipulag á svæði þar sem flóðahætta með fylgjandi tjónahættu er þekkt. Eins verða eigendur að sýna fram á rökstuðning geng ábendingum fyrrverandi ábúanda með hættumati sérfróðra aðila.
39. Reykjadalur, Dalabyggð, deiliskipulag frístundabyggðar
Lögð fram tillaga að deiliskipulagi frístundabyggðarinnar Dalabyggðar á 20 ha svæði norðan þjóðvegar 344. Gert er ráð fyrir 24 frístundalóðum og eru stærðir lóða frá 4.900 m² að 8.900 m og er gert ráð fyrir einu húsi á hverri lóð.². Núverandi hluti Dalabyggðar er sunnan þjóðvegarins og utan svæðis deiliskipulagstillögunnar.
Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
40. Skipholt III, fjósbygging.
Lögð fram tillaga Helga Kjartanssonar að staðsetningu fjósbyggingar á bænum Skipholti III.
Beiðandi er Bjarni Valur Guðmundsson.

Samþykkt skv. 3.tl. viðauka við Skipulags-og byggingarlög og vísað til skipulagsfulltrúa að leita eftir meðmælum Skipulagsstofnunar.

41. Skipholt I, lóðarblað íbúðarhúss.
Lagt fram lóðarblað frá Vsu af 1500  m² íbúðarhúslóð í landi Skipholts 1.
Samþykkt skv. 30.grein Skipulags-og byggingarlaga.
42. Syðra-Langholt, Álfabrekka, deiliskipulag frístundabyggðar.
Lögð fram Tillaga að deiliskipulagi frístundabyggaðar sunnan þjóðvegar nr.341 gengt Holtabyggð. Gert er ráð fyrir byggingarreitum fyrir 4 frístundahús á 11 ha landi sem liggur að norðanverðu að landi Bjargs.

Tillagan var í kynningu frá 20.apríl til 18.maí 2005. Athugasemdafrestur var til 1.júní. Engin athugsemd barst.

Tillagan er samþykkt skv. 25.grein skipulags-og byggingarlaga og vísað til skipulagsfulltrúa til staðfestingarferils.
43. Miðfell, lóðarblað íbúðarhúss og landspilda.
Lagt fram lóðarblað af 2000 m² lóð undir íbúðarhús að Miðfelli 1 og af 7,7 ha spildu við Miðfellsgil úr landi Miðfells 1.

Samþykkt skv. 30.grein Skipulags-og byggingarlaga. 
Skeiða-og Gnúpverjahreppur
44. Birnustaðir á Skeiðum, deiliskipulag íbúðarhúss.
Lögð fram tillaga frá Vsu af staðsetningu íbúðarhúss í landi Birnustaða 1, um 150 metra vestan við bæjarhúsin. Sýnd er 5000 m² lóð með aðkomu frá Birnustaðavegi.
Samþykkt skv. 3.tl. viðauka við Skipulags-og byggingarlög og vísað til skipulagsfulltrúa að leita eftir meðmælum Skipulagsstofnunar.

45. Votamýri á Skeiðum, breyting deiliskipulags frístundahúsa.
Lögð fram tillaga að breytingu deiliskipulags frístundahúsa í landi Votumýrar sem samþykkt var á síðasta ári.
Í breytingunni felst jöfnun lóðarstærða þannig að þær verða báðar 12.600 m² og aðkomuvegur færist til þannig að hann liggur milli lóðanna.

Uppdrætti fylgir áritað samþykki lóðarhafa og eigenda aðliggjandi lands fyrir breytingunni.

Skipulagsnefnd fellst á að um óverulega deiliskipulagsbreytingu sé að ræða. Grenndarkynning hefur farið fram. Breytingin skoðast því samþykkt.

46. Skriðufell, hjólhýsasvæði.
Skipulagsfulltrúi greinir frá skoðunarferð um hjólhýsasvæði Skógaræktar ríkisins í landi Skriðufells og stöðu mála þar. Ljóst er að margir eigendur hjólhýsa hafa ekki farið eftir skilmálum deiliskipulagsins sem samþykkt var 2001 við framkvæmdir á lóðum sínum.
Fleira ekki tekið fyrir
Næsti fundur ákveðinn: fimmtudaginn 25.ágúst 2005  kl. 9.00 að Borg
Fundi slitið klukkan   12.15.
Reykholti 23.júní  2005
Sveinn Sæland (8721)

Margrét Sigurðardóttir (8719)

Ísólfur Gylfi Pálmason  (8710)

Aðalsteinn Guðmundsson (8720)

Arinbjörn Vilhjálmsson 

